
Shri Krishnakritam Shrikrishnanarayana Stotram

ஶ்ரீக்ரு’ஷ்ணக்ரு’தம் ஶ்ரீக்ரு’ஷ்ணநாராயணஸ்தோத்ரம்

ஶ்ரீக்ரு’ஷ்ணஸ்தம் க்ரு’ஷ்ணநாராயணம் புபூஜ ஸாத³ரம் ॥ 38॥
ஸுரவாலம் பீதபடம் கஞ்சுகம் ஸ்வர்ணதாரகம் ।
ஶிரஸ்த்ராணம் ஸகல்கி³ம் சாவதம்ஸகௌ கௌஸுமௌ ஶுபௌ⁴ ॥ 39॥
புஷ்பஹாராந் பாரிஜாதக்ரு’தாந் த³தௌ³ க³லேऽர்ப⁴கம் ।
உபாநஹௌ ஸ்வர்ணஸாத்⁴யௌ கோமலௌ ப்ரத³தௌ³ ததா²॥ 40॥
ச²த்ரம் ஸுசாமரே ரம்யே ரஶநாம் குண்ட³லே த³தௌ³ ।
மணிம் கௌஸ்துப⁴ஜாதீயோத்தமம் மாலாம் ச மௌக்திகீம் ॥ 41॥
த³தௌ³ஶ்ரீபா³லக்ரு’ஷ்ணாய வம்ஶீம் த³தௌ³ ம்ரு’து³ஸ்வராம் ।
யஷ்டிம் ஸித்³தி⁴மயீம் சாபி த³தௌ³ஸிம்ஹாஸநம் வரம் ॥ 42॥
ஏவம் பா³லப்ரபு⁴ம் க்ரு’ஷ்ண: பூஜயித்வா ஸ்துதிம் வ்யதா⁴த் ।
ஸர்வஸாக்ஷிந்நமஸ்தேऽஸ்து ஸர்வாவதாரகாரண ॥ 43॥
புருஷோத்தம முக்தேஶ பரதா⁴மந் நமோऽஸ்து தே ।
வர்தமாநம் ச பூ⁴தம் ச ப⁴விஷ்யத்ஸர்வதா² யத:॥ 44॥
அந்விதம் ராஜதே ஸௌம்யம் ஸுவ்யவஸ்த²ம் க்ரமாநுக³ம் ।
அநந்வித: ப்ரஶாஸ்தா த்வம் தஸ்மை தே³வாய தே நம:॥ 45॥
அநந்தா: ஶக்தயஸ்தேऽத்ர குஷ்ணந்ரு’ஸிம்ஹரூபிஷு ।
ராதா⁴ரமாஶ்ரீஸ்வரூபாஸ்தம் நமாமி பரேஶ்வரம் ॥ 46॥
அஹம் மே தா⁴ம கோ³லோகஸ்ததா² நாராயணோ ரமா ।
ஶ்ரீர்வைகுண்ட²ம் சாம்ரு’தம் ஸத்பத³ம் யஸ்மாத்ப்ரவர்ததே ॥ 47॥
அக்ஷரம் தா⁴ம யஸ்யாऽக்³ரே ஸமூர்தம் ஸேவகம் ஸதா³ ।
ஈஶ்வரா அவதாராஶ்ச யத³ம்ஶகு³ணபூ⁴ஷணம் ॥ 48॥
வ்யூஹாஶ்சேஶ்வரபாலாஶ்ச லோகபாலா மஹர்ஷய: ।
க்ரதூச்ச்²ரயா:ஸுரா யஸ்ய கு³ணைகைகாம்ஶமூர்தய:॥ 49॥

ப⁴வந்தீஹ து ஸம்ஸாரே தம் நமாமி பரேஶ்வரம் ।
அந்தராத்மந்நநந்தாத்மந்மதா³த்மँஸ்தே நமோ நம:॥ 50॥
த்வம் பராத்மந் லோகஸாக்ஷிந்நநந்தேஶ நமோऽஸ்து தே ।
ஸர்வஜ்ஞ த்வம் பரமேஷ்டி²ந் ஜ்ஞாநஜ்ஞேய நமோऽஸ்து தே ॥ 51॥
ஆதி³தே³வ து³ராராத்⁴ய பரமேஶ்வர தே நம: ।
மஹாயோகே³ஶ்வர ஸாதோ⁴ த³யாலோ தே நமோ நம:॥ 52॥
பரஜ்யோதிர்வஷட்கார ஸ்வாஹாகார நமோऽஸ்து தே ।
ஸர்வத³ர்ஶந ஸம்வர்தாऽக்³நிஷோமாத்மந்நமோऽஸ்து தே ॥ 53॥
மஹாராஜிக ஸித்³தா⁴ர்ச்ய ஹிரண்யவாஹ தே நம: ।
மஞ்ஜுகேஶிந் பா³லகேஶிந் த³யாதே³ஶிந்நமோऽஸ்து தே ॥ 54॥
விபோ⁴ யாஜ்ஞிக யஜ்ஞேஶ ப⁴க்தாநுகம்ப தே நம: ।
ப்ரஸீத³ஶ்ரீக்ரு’ஷ்ணநாராயண துப்⁴யம் நமோ நம:॥ 55॥
இத்யுக்த்வா ஶ்ரீக்ரு’ஷ்ணதே³வோ நத்வா ராதா⁴ ததா² ப்ரபு⁴ம் ।
யயது:ஶ்ரீகம்ப⁴ராயா:ஸந்நிதௌ⁴ பு⁴வநாந்தரே ॥ 56॥
இதி ஶ்ரீலக்ஷ்மீநாராயணீயஸம்ஹிதாயா: த்ரேதாயுக³ஸந்தாநாத்மகஸ்ய
த்³விதீயக²ண்டே³ 39-அத்⁴யாயாந்தர்க³தம் ஶ்ரீக்ரு’ஷ்ணக்ரு’தம்
ஶ்ரீக்ரு’ஷ்ணநாராயணஸ்தோத்ரம் ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 2। அத்⁴யாய 39/38-56॥

